
Introdusaun

Programa Monitorizasaun ba Sistema Judisiariu (JSMP)" harii
iha 2001 ho nia vizaun atu harii sosiedade demokratika ida-
ne’ebé garante justisa no direitu umanu ba ema hotu. JSMP nia
misaun atu atinje nia vizaun ne’e mak serbisu ho espiritu
kolaborativu hodi promove no proteje demokrasia, lei, direitu
umanu no justisa liuhosi monitorizaun, edukasaun legal no
advokasia.

Programa Observasaun Parlamentu (POP) nu’udar programa ida
ne’ebé estabelese iha 2010 atu tau-matan no kontribui ba
promove serbisu no funsionamentu Parlamentu Nasional
bainhira hala’o nia knaar nu’udar orgaun estadu ne’ebé
reprezenta povu hodi halo lei, fiskalizasaun no foti desizaun
politika sira tuir provizaun Artigu 92 Konstituisaun Republika
Demokréatika Timor-Leste (K-RDTL).

Iha observasaun ne’e, JSSMP foku ba iha reuniaun plenaria no
més reuniaun sira Komisaun A nian Parlamentu Nasional.
Komisaun A mak kaer kona-ba asuntu konstitusionalidade,
justisa, direitu umanu no maés administrasaun publiku.

Liuhusi monitorizasaun sira ne’e, JSMP hakerek paraser,
komunikadu imprensa no relatoriu tematiku no anuél sira hodi
fahe ba publiku no mds ba deputadu sira kona-ba saida de’it
mak JSMP deskobre kona-ba serbisu no funsionamentu
Parlamentu Nasional nian.

Relatoriu anual POP 2024 ne’e, JSMP sei deskreve kona-ba
funsionamentu Parlamentu Nasional nian ne’ebé ligadu ho
pontualidade no prezensa deputadu sira-nian iha reuniaun
Plenaria no Komisaun sira no moés produtividade iha halo lei,
fiskalizasaun no foti desizaun politika.

Iha parte advokasia, sei deskreve kona-ba paraser ne’ebé hato’o ba
Parlamentu Nasional, Governu no instituisaun relevante sira seluk
no komunikadu imprensa no publikasaun sira iha midia impresu.
Alende ne’e, halo més observasaun ba Orsamentu Jerdl Estadu
2025 nian.

Iha parte analiza lejizlativa nian, JSMP nafatin aprezenta nia
hanoin kona-ba revizaun ba Konstituisaun RDTL, revizaun ka
alterasaun ba Lei Kodgu Sivil, partikularmente kona-ba
rekofiesimentu ba kazamentu iha Artigu 1475, revizaun ka
alterasaun ba Lei Kddigu Pendl hodi bele kriminaliza insestu no
mos lei importante sira ne’ebé Parlamentu presiza kria.

Iha parte findl mak konstitui konkluzaun no rekomendasaun
ne’ebé JSMP hato’o ba Parlamentu Nasional no instituisaun
relevante sira atu bele tau iha konsiderasaun hodi bele hadi’a
funsionamentu sistema sira Estadu nian liga ho preokupasaun
hirak ne’ebé JSMP hetan no rekomenda atu hadi’a.

Estrutura relatériu ne’e hanesan tuir mai:

Parte 1 Introdusaun

Parte 2 Parlamentu Nasional

Parte 3 Funsionamentu Plenéria

Parte 4 Kumprimentu ba Devér sira

Parte 5 Produvidade

Parte 6 Lista Lei sira iha 2024

Parte 7 Fiskalizasaun Aktu Lejizlativu

Parte 8 Instrumentu Internasional

Parte 9 Obrigasaun Estadu ba Instrumentu Internasional

Parte 10 Revizaun ba Konstituisaun RDTL

Parte 11 Indultu no Komutasaun Pena

Parte 12 Provizaun Artigu 1475 Kodigu Sivil

Parte 13 Lei Importante sira ne’ebé Parlamentu presiza halo

Parte 14 Advokasia no Publikasaun

Parte 15 Konkluzaun no Rekomendasaun

Parte 16 Aneksu 1: Lista Tratadu no Konvensaun Internasional
Direitu Umanu sira.

Parlamentu Nasional

Parlamentu Nasional (PN) nu’udar érgaun soberanu Estadu nian
ne’ebé reprezenta povu tomak ho podér atu halo lei,
fiskalizasaun no foti desizaun politika hanesan prevee iha
Artigu 92 Konstituisaun RDTL.

Konstituisaun mas atribui kompeténsia propriu ka eskluzivu ba
PN hanesan prevee iha Artigu 95 Konstituisaun RDTL no
kompeténsia sira ne’ebé bele fahe ho Governu liuhosi
autorizasaun hanesan prevee iha Artigu 96 Konstituisaun
RDTL. Alende iha kompeténsia halo lei, Konstituisaun mos
atribui kompeténsia hodi halo apresiasaun ba diploma lejizlativu
hosi Governu hanesan iha Artigu 98 Konstituisaun RDTL.

Alende Konstituisaun, iha mos lei sira ne’ebé mak regula kona-
ba serbisu PN nian mak hanesan Lei Nu. 4/2002 kona-ba
Organika Parlamentu Nasional ne’ebé revoga ho Lei Nu.
15/2008" ne’ebé revoga fali ho Lei NG. 12/2017 kona-ba Lei
Organizasaun no Funsionamentu Administrasaun Parlamentér,
Lei NO. 4/2009 kona-ba Rejime Juridiku ba Inkéritu
Parlamentar®, Lei NG. 15/2009 ne’ebé altera ho Lei NU. 1/2016
kona-ba Rejimentu Parlamentu no Lei Nu. 10/2016 ne’ebé
Aprova Estatutu Funsionariu Parlamentu Nasional.

Funsionamentu Plenaria

Plenaria nu’udar fatin ne’ebé Parlamentu Nasional hala’o no
ezerse nia knaar no kompeténsia konstitusional sira iha halo lei,
foti desizaun politika no fiskalizasaun. Alende ne’e, hodi halo
mos seremonia solene sira tuir kompeténsia Parlamentu
Nasional nian.

Orériu kona-ba funsionamentu Parlamentu nian regula iha
provizaun paragrafu 2) Artigu 42 Lei NG. 15/2009 ne’ebé
prevee katak orariu normal funsionamentu Parlamentu mak oras
tuku 09:00am to’o tuku oras 18:00pm. Iha dadersan haha tuku
09:00am to’o 12:30pm meiudia no lorkaik hahid tuku 15:00pm
to’o 18:00pm.

Iha 2024, JSMP halo monitorizasaun regular ba reuniaun
plenéria Parlamentu Nasional hodi akompafa diskusaun, debate
no aprovasaun ba lei no rezolusaun sira.

Parlamentu Nasional konsege realiza reuniaun plenaria 74 no
JSMP konsege monitoriza reuniaun plenaria hamutuk dala 65.
Tuir observasaun JSMP nian, reuniaun plenaria iha dadeer no
lokraik haht dala barak tarde, tanba deputadu sira la pontual.

Kumprimentu Deveér sira

Deputadu sira iha sira nia knaar reprezentasaun povu no
ezersisiu sira nia kompeténsia konstitusional sira hodi halo lei,
fiskalizasaun no foti desizaun politika tuir provizaun Artigu 92
Konstituisaun, tenke kumpri mas sira nia devér sira ne’ebé ona
iha provizaun Artigu 10 Lei Nu. 15/2009 ne’ebé altera ho Lei
NU. 1/2016 kona-ba Rejimentu Parlamentu Nasional.

Tuir observasaun JSMP nian durante periodu relatériu ida ne’e,
deputadu sira balun ladin kumpri sira nia devér sira ne’e, liuliu
devér hodi partisipa iha votasaun hanesan prevee iha alinea c)
pontu 1) Artigu 10, tanba deputadu sira barak mak la’o sai tiha
hosi plenéria (walk out) bainhira halo votasaun. Alende, iha
deputadu balun ne’ebé dala barak la respeita dignidade
Parlamentu no deputadu sira seluk hanesan prevee iha alinea a)
pontu 2) Artigu 10, tanba durante sesaun plenaria la rona
prezidénsia Meza Parlamentu, hakilar, hasai faru, hasai liafuan
ofensiva hasoru deputadu seluk no atu baluk malu.

Nune’e, tuir JSMP nia observasaun, atitude sira ne’e hakanek
Rejimentu Parlamentu, hatun dignidade povu no Parlamentu,
halakon valér étika no moral Timoroan sira nian ne’ebé kuda,
haburas no hatun hosi otas ba otas hosi beiala sira, alende
norma hakerek no legél sira.

Atitude no prétika sira hanesan ne’e bele sai hanesan referénsia
ne’ebé la di’ak ba otas sira tuir mai iha loron aban.

Produtividade

Hanesan deskreve ona katak Parlamentu Nasional nu’udar
Orgaun soberanu daruak ne’ebé reprezenta povu no ho
lejitimidade tomak hodi halo lei, fiskalizasaun no foti desizaun
politika tuir provizaun Artigu 92 Konstituisaun nian, iha
periodu relatériu ida ne’e nia produtividade tun kompara ho
sesaun lejizlativa sira antes, liuliu iha 2022 no 2023 nian.

Halo Lei no Rezolusaun entre 2022-2024

e(me| i esmRezolusaun

2022 2023 2024

Parlamentu Nasional, iha sesaun lejizlativa 2024 nian halo de’it
lei 8 ho lei foun 5 no alterasaun 3 kompara ho sesaun lejizlativa
2023 nian iha lei 22 ho lei foun 9 no alterasaun 13.

Tuir JSMP nia observasaun, Parlamentu Nasional laddn
produtivu tanba iha lei importante balun ne’ebé presiza halo no
hadi’a ka altera hodi bele refleta ho di’ak kontestu no realidade
no nesesidade povu no nasaun nian. Lei sira ne’ebé presiza
altera mak hanesan provizaun sira Lei Kddigu Sivil, liuliu
Artigu 1475 ne’ebé espresamente viola direitu umanu no
diskrimina konfisaun relijioza sira la’6s Katoliku no Lei Kodigu
Penal ne’ebé presiza altera hodi kriminaliza insentu ne’ebé
kontratriu ho valor étiku no kulturdl povu Timor nian. Alende
ne’e, lei sira ne’ebé presiza halo mak hanesan Orden Advogadu,
Lei Liberdade Relijioza, Kddigu Rejistu Sivil, Lei Justisa
Juvenil, Lei Reparasaun no Institutu Memdria Publika, nsst.

Lista Leiiha 2024

Tabele tuir mai deskreve kona-ba lei foun no lei sira ne’ebé
Parlamentu Nasional halo alterasaun iha sesaun lejizlativa 2024
nian.

‘ Niu. Lei H Naran Lei HPublikasaun‘

Alterasaun daruak ba Lei NU.
Nu. 1/2024 ||8/2009 kona-ba Komisaun Anti 08/05/2024
Korrupsaun

Lei kona-ba Ezersisiu Direitu ba
Petisaun

Alterasaun datoluk ba Lei NU.
Nu. 3/2024 ||3/2006 kona-ba Kombatente 12/06/2024
Libertasaun Nasional

Lei kona-ba Prezidénsia no
Protokolu Estadu

Lei kona-ba Mandatu hosi Titular
sira ka Membru sira Orgaun sira
ne’ebé Dezigna hosi Parlamentu
Nasional

Aprova Lei Baze Ensinu Superior
no prosede Alterasaun Dahuluk ba
Lei NU. 14/2008 kona-ba Lei Baze
Edukasaun nian

Autorizasaun Lejizlativa ba
Governu iha Matéria Fixasaun
Limite Idade ba iha Relasaun
Serbisu Funsionariu Publiku no
Ajente sira Administrasau Publika
nian

INu. 8/2024 ||Orsamentu Jerdl Estadu 2025  |26/11/2024 |

Nu. 2/2024 08/05/2024

Nu. 4/2024 03/07/2024

Nu. 5/2024 17/07/2024

Nu.6 /2024 17/07/2024

Nu.7 /2024 23/10/2024

(7)




Fiskalizasaun ba Aktu Lejizlativu

Fiskalizasaun ba aktu ka diploma lejizlativa sira husi Governu
nian prevee iha provizaun Artigu 98 K-RDTL kona-ba
apresiasaun parlamentar ba aktu lejizlativu sira.

Apresiasaun parlamentar ba aktu lejizlativu ne’e relasiona ho
diploma sira ne’ebé Governu halo iha ezersisiu ba nia
kompeténsia lejizlativa propria ka exkluziva hanesan prevee iha
provizaun paragrafu 1) Artigu 98 K-RDTL.

Apresiasaun parlamentar ba atu lejizlativa husi Parlamentu
Nasional bele suspende tomak ka baluk de’it diploma lejislativu
ne’e nia vijénsia to’o nia apresiasaun. Bainhira aprova tiha
sesaun ba nia vijénsia, diploma ne’e la iha ona validade hahu
iha loron ne’ebé rezolusaun ne’e publika iha jornal republika.

Tuir JSMP nia observasaun, fiskalizasaun ba aktu lejizlativu ka
diploma lejizlativa sira Governu nian durante tinan 2024
kontinua la iha hanesan tinan sira liuba, mezmuke Governu
produs diploma lejizlativa barak.

JSMP hanoin, importante atu Parlamentu halo fiskalizasaun ba

aktu lejizlativu sira ne’e hodi asegura katak aktu sira ne’e
refleta interese povu nian ka interese nasonal.

Instrumentu Internasional

Instrumentu Internasional asinadu no adotadu entre 2002-2024

135

Orden juridika Timor-Leste nian adota prinsipiu sira direitu
internasional jeral ka komun sira hanesan prevee iha paragrafu
1) Artigu 9 K-RDTL.

Lei internasional sira hanesan Tratadu, Konvensaun, Protokolu
no Akordu sira sei vigora automatikamente iha orden juridika
Timor-Leste nian depoisde asinatura, ratifikasaun no publika
iha Jornal Republika hanesan prevee iha paragrafu 2) Artigu 9
K-RDTL.

Parlamentu Nasional mak iha kompeténsia atu ratifika Lei
Internasional sira ne’ebé Estadu Timor-Leste adota hanesan
prevee iha pardgrafu 3) alinea f) Artigu 95 K-RDTL no
paragrafu 1) Artigu 131 Lei NG. 15/2009 ne’ebé altera ho Lei
NU. 1/2016 kona-ba Rejimentu Parlamentu Nasional.

Ratifikasaun ne’e tenke liuhosi Rezolusaun Parlamentar
hanesan prevee iha paragrafu 2) Artigu 133 ho votasaun global
iha Plenaria tuir provizaun Artigu 132 Rejimentu Parlamentu.

Depoisde aprovasaun, haruka ba Prezidente Republika
promulga tuir provizaun sira iha alinea a) Artigu 85 K-RDTL
no paragrafu 1) Artigu 133 Rejimentu Parlamentu no publika
iha Journal Republika.

Obrigasaun Estadu ba Instrumentu

Internasional

Timor-Leste haht husi 2002 to’o 2024 asina, adota no ratifika
instrumentu legal internasional sira hamutuk maisoumenus 135,
inklui ratifika alterasaun ba Artigu 8 no Artigu 14 Estatutu
Roma nian no detallu iha Tabela 2 iha Aneksu I1.

Bainhira haree husi dkulu idealizmu demokrasia no diplomasia
iha palku politiku internasional nian, JSMP apresia aas tebes
esforsu Governu Timor-Leste hodi ratifika no adere ba
instrumentu internasional sira direitu umanu nian ne’e N0 Mos
instrumentu internasional sira seluk.

Mezmu nune’e, JSMP hanoin, importante tebes ba Governu
Timor-Leste atu bele hanoin no tau iha konsiderasaun mak
instrumentu legal internasional sira ne’e la hela de’it ho
asinatura, ratifikasaun no adezaun, maibé impoen mos
obrigasaun ba Estadu Parte sira atu kumpri, partikularmente
Tratadu, Konvensaun no Protokolu sira. Bainhira haree ba
limitasaun rekursu finanseiru, umanu no fasilidade sira ne’ebé
iha, Estadu halo todan tan de’it nia pezu serbisu, esforsu no
despeza deznesesariu ba kumprimentu obrigasaun sira ne’ebé
laddn iha relevansia no nesesidade ba povu no nasaun nian.

Nune’e, tuir JSMP nia hanoin, Estadu la nesariamente asina,
ratifika no adere ba instrumentu legal internasional sira hotu
ne’ebé eziste iha mundu, bele hili balun ne’ebé iha relevansia
no nesesidade ba interese pragmaétika no programatiku povu no
nasaun nian.

Revizaun ba Konstituisaun Republika

Demokratika Timor-Leste (K-RDTL)

JSMP iha nia relatoriu sira iha tinan balun
liubd no relatériu tinan ida ne’e nian
nafatin foti kestaun no preokupasaun kona-
ba revizaun ba Konstituisaun Republika
Demokratika  Timor-Leste  (K-RDTL)
ne’ebé Asembleia Konstituante aprova iha
22 Marsu 2002 no tama iha vigor iha 20
Maiu 2002.

KONSTITUISAUN

Besik tinan 24 ona, iha mudansa barak mak akontense ne’ebé o
impaktu ba provizaun artigu balun husi K-RDTL. Impaktu sira
ne’e halai liuba relevansia no utilidade husi provizaun sira ne’e
ho realidade atudl.

Revizaun ba Konstituisaun ne’e la’0s interese partidu politiku
ida ka balun nian, maibe interese nasional ka interese povu no
nasaun nian, nune’e, Parlamantu Nasional bele hamosu
konsensu ida hodi halo revizaun. Alende provizaun balun la iha
ona efikéasia, prazu legal revizaun mos loke dalan ona.

Provizaun husi artigu sira ne’e, tuir JSMP nia hanoin la iha ona
relevansia no utilidade ka mate ona, tanba realidade muda ona
no asuntu sira ne’ebé prevee iha ne’eba la iha ona. Nune’e,
JSMP hanoin, presiza halo revizaun ba provizaun husi artigu
sira ne’e atu bele refleta ho di’ak ho realidade ka kontestu atuél.
Artigu sira barak mak mate ka labele uza ona ka la iha ona
efikasia.

Artigu sira ne’ebé tuir JSMP nia hanoin presiza halo revizaun
no revogasaun mak hanesan tuir mai ne’e:

1) Artigu 162 (Rekonsiliasaun) 1. Kompete ba Komisaun
Simu, Lia-Loos no Rekonsiliasaun nian hala’o knaar
ne’ebé UNTAET nia Regulamentu No. 2001/10 f6 ba
nia. 2. Bainhira presiza, Parlamentu Nasional bele halo
fali definisaun ba kompeténsia, mandatu no objetivu
sira Komisaun ne’e ninian.

Observasaun: Regulamentu UNTAET Nu. 10/2001 ne’e altera
tiha ho Diretiva UNTAET Nu. 9/2002, Lei Nu. 7/2003 no Lei
Nu. 13/2004 hodi hanaruk tan serbisu CAVR to’o 7 Jullu 2005.
Nune’e, CAVR nia misaun hotu iha data refere no Regulamentu
UNTAET nian ne’e mos la iha ona efikasia desde 18 Maiu 2002
ho Diretiva UNTAET nian.

2) Artigu 163 (Organizasaun Judisial iha Tempu-leet)
1. Instansia judisial koletivu ne’ebé iha Timor-Leste,
ne’ebé juis nasional no internasional sira integra, ho
kompeténsia atu halo julgamentu ba krime boot sira
ne’ebé ema halo husi 1 Janeiru to’o 25 Outubru 1999
hala’o nafatin ba tempu ne’ebé presiza duni atu remata
prosesu sira-ne’ebé halo hela investigasaun ba. 2.
Organizasaun judisiariu ne’ebé iha Timor Leste laran
bainhira Lei-Inan ne’e tama iha vigor sei la’o nafatin
to’o wainhira sistema judisiariu foun harii no hahu nia
knaar.

Observasaun: Tribundl Interansiondl Ibridu ne’ebé bolu Panel
Espesial ba Krime Grave sira harii iha Tribunal Dili nian ho
Regulamentu UNTAET Nu. 11/2000 no altera ho Regulamentu
UNTAET Nu. 25/2001 hodi julga tipu krime sira ne’ebé prevee
iha Seksaun 4) Regulamentu UNTAET Nu. 15/2000.

Tribunal ida ne’e labele hala’o tan nia knaar bainhira iha 31
Outubru 2014, Konsellu Ministru aprova Rezolusaun Governu
Nu. 32/2014 hodi duni sai tiha juis internasiondl sira iha oras
48 nia laran. Depoisde ida ne’e, Tribunal ne’e la eziste to’o
ohin loron.

lha parte organizasaun judisiariu nian, Timor-Leste nia sistema
Jjudisiariu foun harii, hala’o nia knaar no konsolidadu tiha ona.
Instituisaun judisidariu no judisial sira iha ona sira nia estatutu
propriu, itha ona lei organizasaun judisidriu no iha ona Lei
Penal no Sivil propriu, inklui lei espesidal ba krime espesifiku
sira. Nune’e, provizaun ida ne’e la iha ona relevansia atu
mantein iha ne’eba.

3) Artigu 165 (Direitu uluk nian) Lei no regulamentu
sira-ne’ebé hala’o hela iha Timor-Leste sei aplika
nafatin, bainhira sira la iha alterasaun ka revogasaun ba
sasan hotu-hotu ne’ebé la hasoru Lei-Inan no prinsipiu
sira ne’ebé konsigna iha nia laran.

Observasaun: Hahu restaurasaun ukun rasik-an iha 20 Maiu
2002 to’o ohin loron, Timor-Leste harii ona nia sistema
Jjudisidariu no mos kuadru juridiku propriu. Kuadru juridiku sira
ne’e revoga no substitui direitu anterior sira hosi Indonézia no
UNTAET nian. Nune’e, provizaun artigu ida ne’e la iha ona
relevansia no efikdsia atu mantein nia vijénsia.

4) Artigu 167 (Transformasaun Asembleia Konstituinte
nian) 1. Asembleia Konstituinte fila-an ba Parlamentu
Nasional bainhira Republika nia Lei- Inan tama iha
vigor. 2. Parlamentu Nasional iha Deputadu na’in
ualunulu resin ualu, iha de’it mandatu dala uluk ne’e nia
laran. 3. Prezidente Asembleia Konstituinte hala’o
nafatin nia knaar to’o Parlamentu Nasional hala’o
eleisaun ba nia Prezidente, tuir Lei-Inan haruka.

Observasaun: Provizaun Artigu 167 nian ne’e lakon kedas nia
efikasia ka mate kedas bainhira Asembleia Konstituante
transforma ba iha Parlamentu Nasiondl no hili nia Prezidente
Parlamentu iha 2002. Nune’e, tinan rua nulu resin ona mak
provizaun ne’e mate, tanba ne’e, ladun di’ak atu mantein hela
provizaun sira hanesan bainhira iha ona dalan konstitusional
ba halo revizaun.

5) Artigu 168 (Governu Tempu-leet ba rua) Tuir
UNTAET nia regulamentu 2001/28, governu nomeadu
sei hala’o nia knaar to’o governu konstitusional ba
dalauluk simu pose hosi Prezidente-Republika, tuir Lei-
Inan haruka.

Observasaun: Provizaun artigu ida ne’e mos mate ka laiha ona
efikasia hahu kedas ho Governu konstitusiondl dahuluk simu
pose iha 2002. Nune’e, la nesesariu no la iha relevinsia atu
mantein provizaun sira hanesan ne’e iha Konstituisaun ba
tempu ida naruk hanesan ne’e.

6) Artigu 169 (Eleisaun prezidensial 2002 ninian)
Prezidente-Republika ida-ne’ebé hili tuir UNTAET nia
Regulamentu No. 2002/01, sei kaer kompeténsia no halo
tuir mandatu ne’ebé mai iha Lei-Inan.

Observasaun: Provizaun artigu ida ne’e mos mate ka laiha ona
efikasia hahu kedas ho Prezidente Republika eleitu iha 2002
simu pose. Nune’e, la nesesariu no la iha relevansia atu
mantein provizaun sira hanesan ne’e iha Konstituisaun ba
tempu ida naruk hanesan ne’e.

Alende provizaun artigu sira temi iha leten atu bele halo
revizaun ho razaun la iha ona efikasia, JSMP mds propoin
artigu ida atu Parlamentu Nasiondl bele tetu no karik bele halo
alterasaun.

(14)

Provizaun ne’e hanesan tuir mai ne’e:

* Artigu 75 kona-ba Elejibilidade atu sai Prezidenti
Republika

1. Bele tuir kandidatura ba Prezidente Republika sidadaun
timoroan sira-ne’ebé, d) Ne’ebé hetan proposta husi sidadaun
hili-na’in minimu nain rihun lima.

Bazeia ba observasaun JSMP nian durante tinan barak ona,
mekanizmu ida ne’e la asegura prosesu kandidatura ne’ebé
di’ak no loke dalan ba kualkér sidadaun kandidata an sein haree
ba kualifikasaun no méritu, dala barak liu haree de’it ba masa
proponente ne’e. Nune’e, loke dalan ne’ebé luan ba kualkér
sidadaun atu partisipa ne’ebé sei implika de’it ba gastu
finanseira hosi Estadu ba eleisaun. Sei aat liu tan bainhira povu
hili kandidatu ne’ebé la iha kapasidade no méritu atu ba kaer
pasta Prezidente Republika nian.

Nune’e, mekanizmu di’ak liu mak kandidatura ba Prezidente
Republika presiza hetan aprovasaun husi Parlamentu Nasionél
ho maioria simples.

Kandidatu sira presiza halo aprezensaun ka diskursu iha
plenéria Parlamentu Nasional, aprezenta sira-nia vizaun no
misaun kona-ba sai Prezidente Republika iha kontestu Timor-
Leste nian. Nune’e, deputadu sira bele tetu kandidatu nia
kapasidade no esperiénsia molok aprova.

Indultu no komutasaun pena

JSMP iha nia relatoriu tinan ida ne’e nian nafatin aprezenta nia
hanoin no preokupasaun relasiona ho asuntu indultu no
komutasaun pena.

Preokupasaun JSMP nian ne’e relasiona ho desizaun Estadu
liuhosi Parlamentu Nasional kria fali Lei Nu. 20/2023 hodi
revoga Lei NU. 5/201 kona-ba Prosedimentu Konsesaun Indultu
no Komutasaun Pena.

Razaun hodi revoga lei tuan ne’e mak katak Prezidente
Republika nia kompeténsia hodi o indultu no komutasaun pena
tuir provizaun alinea i) Artigu 85 Konstituisaun labele iha
limitasaun no lei ida tuan iha limitasaun.

Tuir JSMP nia haree, iha Estadu-Direitu Demokratika “/a iha
podeér ne’ebé absolutu” husi 6rgaun no autoridade publika sira
Estadu nian no “la iha liberdade absoluta ba sidadaun sira”,
inklui “direitu fundamental balun” mOs hetan limitasaun,
nune’e mak, iha “lei restritiva sira” hanesan prevee iha
provizaun Artigu 24 K-RDTL hodi regula no limita ezersisiu
podér publiku sira no mos hodi regula no limita direitu no
liberdade fundamental balun atu asegura la iha violasaun hasoru
direitu no liberdade fundamental seluk ka ben juridiku sira
ne’ebé Konstituisaun no lei sira seluk proteje.

Nune’e, iha kestaun indultu no komutasaun pena, bainhira
Prezidente Republika ezerse nia kompeténsia, presiza tetu kona-
ba justisa ba parte sira, partikularmente vitima sira, nune’e mos
prejuizu ne’ebé kauza hosi krime ne’ebé benefisiariu ba indultu
halo. Iha kontestu ida ne’e, sei haree liu ba krime boot sira
hanesan korrupsaun no krime transnasional sira hanesan
terorizmu, droga, trafiku umanu, brankeamentu kapital, nsst.

Kompeténsia eskluziva iha provizaun alinea i) Artigu 85 K-
RDTL ne’e katak kompeténsia ne’ebé labele fahe, labele delega
ka labele substitui hosi ema seluk ka orgaun seluk iha nia
ezersisiu. Mezmuke, provizaun ne’e, ko’alia més kona-ba ‘rona
Governu”. lda ne’e, signifika katak molok Prezidente Republika
ezerse nia kompeténsia ne’e tenke rona uluk lai Governu.

Iha kontestu ida ne’e, prosesu atu fé indultu no komutasaun
pena ne’e mai hosi Governu no depois mak Prezidente
Republika halo desizaun hodi hili ema sira ne’ebé tuir nia
merese hetan indultu tanba prienxe rekezitu preskritu sira iha
lei. Lei NU. 20/2023 f6 ba Prezidente Republika kompeténsia
atu inisia prosesu no mos aprova rasik nia inisiativa ba o
indultu no komutasaun pena no la iha ezesaun ba krime boot
sira hanesan regula iha lei ida tuan.

Nune’e, JSMP hanoin katak Parlamentu Nasional presiza haree
no hadi’a fali Lei NG. 20/2023 kona-ba prosedimentu fé indultu
no komutasaun pena atu bele refleta ho di’ak espiritu
Konstituisaun nian kona-ba fé indultu no komutasaun pena,
nune’e mos bele evita pratika ne’ebé hamosu injustisa ba parte
vitima no loke dalan ba kualkér sidadaun, tantu nasionél bele
pratika krime boot sira ne’ebé lori risku no prejuizu boot
sosiedade no Estadu hanesan korrupsaun no krime transnasional
sira.

(17)



Provizaun Artigu 1475 Kodigu Sivil

JSMP iha tinan ida ne’e, nafatin kontinua aprezenta nia hanoin
relasiona ho asuntu violasaun direitu umanu no diskriminasaun
ne’ebé Estadu Timor-Leste formalmente no legalmente halo hasoru
sidadaun Timor-Leste sira ne’ebé la’ds Katdliku hodi rekofiese de’it
kazamentu sivil, kazamentu katétoliku no kazamentu barlakeadu
monogamiku hanesan prevee iha Artigu 1475 Kodigu Sivil.

Tuir JSMP nia haree, lei ne’e la asegura no promove ema hothotu nia
direitu, la justu no legaliza aktu diskriminasaun hasoru Timoroan sira
ne’ebé la’6s Katoliku bainhira ba trata Sertidaun RDTL no Sertidaun
Kazamentu RDTL nian iha serbisu Notariadu.

Estadu Timor-Leste nu’udar Estadu demokratiku ida ne’ebé tane aas
tebes prinsipiu estadu direitu demokratiku. Ida ne’e signifika katak
buat hotu la” o tenke bazeia ba lei no lei sira tenke kumpri prinsipiu
sira direitu umanu nian ne’ebé konsagra iha lei internasional sira
ne’ebé Timor-Leste adota no més Konstituisaun RDTL nian.

Timor-Leste, hahu hosi restorasaun independénsia iha 20 Maiu 2002
to’o periodu relatdriu ida ne’e, ratifika ona Konvensaun Internasional
sira Direitu Umanu nian ho sira-nia protékolu adisional no opsional
sira hamutuk 24. Entre konvensaun sira ne’e, Konvensaun
Internasional kona-ba Direitu Sivil no Politika (KIDSP) iha nia
provizaun paragrafu 1) Artigu 18 prevee “ema hothotu tenke iha
direitu ba liberdade hanoin, konsiénsia no relijiaun. Direitu ida ne’e
tenke inklui liberdade hodi hetan ka adota relijiaun ka fiar tuir
eskolla rasik, no liberdade ne’e bele individual no bele mos iha
komunidade ho sira seluk no manifesta iha publika ka privadu, nia
relijiaun ka fiar liuhosi adorasaun, observansia, pratika no hanorin.”

Atu asegura Estadu parte sira bele implementa prinsipiu no norma
sira konsagra iha Konvensaun ne’e, provizaun paragrafu 1) Artigu 2
KIDSP nian ne’e prevee katak “Estadu parte idaidak hosi
Konvensaun ne’e halo buat ruma hodi respeitu no asegura ba ema
hothotu iha nia rain no nia jurisdisaun direitu sira ne’ebé rekoriese
iha Konvensaun ne’e la ho distinsaun ruma hanesan rasa, kor, seksu,
lingua, relijiaun, politika ka opiniaun ketak, orijen nasional ka sosidl,
propriedade, moris ka estatutu seluk”.

Iha nia provizaun pardgrafu 2) artigu ne’e prevee katak “Estadu
parte sira ne’ebé seidauk estabelese medida lejizlativu ruma hodi
asegura ezersisiu ba direitu sira ne’ebé prevee iha Konvensaun,
hodi bele kria mekanizmu lejizlativu ruma tuir Konstituisaun rai
idaidak nian no mos Konvensaun ne’e rasik hodi bele halo efeitu ba

direitu sira ne’ebé konsagra iha ne’e”.

Provizaun sira ne’e obrigadu Estadu parte sira husi Konvensaun
ne’e hodi kria medida lejizlativa propria hodi asegura ezersisiu ba
direitu sira ne’ebé konsagra iha Konvensaun ne’e. Provizaun sira
ne’e mds hatudu momoos katak kualkér medida ne’ebé Estadu kria
tantu politika, administrativa no lejizlativa tenke respeitu no asegura
ema hothotu nia direitu ne’ebé Konvensaun ne’e rekofiese la ho
diskriminasaun, inklui partikularmente direitu no liberdade relijioza.

Alende Konvensaun ne’e, provizaun Artigu 16 K-RDTL prevee
kona-ba prinsipiu no valér fundamentél sira kona-ba unversalidade
no igualdade ba ema hothotu. Provizaun sira iha artigu ida ne’e, iha
nia pontu dahuluk prevee katak “ema hothotu hanesan iha lei nia
oin, goza direitu sira ne’ebé hanesan no sujeita ba devér sira ne’ebé
hanesan” no iha pontu daruak prevee katak “la iha ema ida mak
hetan diskriminasaun bazeia ba kor, rasa, estadu sivil, orijen étnika,
lingua, posizaun sosidl, konviksaun politika ka ideolojika, relijiaun,
instrusaun ka kondisaun fizika ka mental”.

Provizaun pardgrafu 1) Artigu 12 K-RDTL prevee espesifikamente
kona-ba relijiaun katak “Estadu Timor-Leste nu'udar Estadu
demokratiku ida ne’ebé rekoriese no respeita ba konfisaun relijioza
ne’ebé diferente no asegura sira-nia liberdade ba organizasaun no
ezersisiu ba sira-nia atividade sira”.

Provizaun sira iha KIDSP no K-RDTL nian prevee ho detallu no
klaru kona-ba direitu no liberdade fundamental kona-ba relijiaun,
oinsa Estadu nia devér hodi kria medida lejizlativa hodi asegura
ezersisiu ba direitu sira ne’e no medida lejizlativa sira ne’e tenke
respeitu no rekofiese direitu sira ne’e hotu no labele halo
diskriminasaun.

Iha solusaun posivel tolu ba problema ne’ebé hamosu husi
provizaun Artigu 1475 LKS nian ne’e. Solusaun dahuluk mak
entre Parlamentu ka Governu bele foti inisiativa hodi halo
alterasaun ba provizaun ne’e hodi inklui rekofiesimentu ba forma
kazamentu hosi konfisaun relijioza sira seluk ka rekofiese de’it
kazamentu sivil.

Solusaun daruak nian, bele liuhosi pedidu ba fiskalizasaun
abstrata ba konstitusionalidade ne’ebé bele hala’o husi Prezidente
Republika, Prezidente Parlamentu, Primeiru Ministru, 1/5 husi
deputadu sira no Proveddr Direitu Umanu no Justisa (PDHJ) tuir
provizaun Artigu 150 K-RDTL. Bainhira STJ deklara ona katak
artigu ne’e inkonstitusional, mak automatikamente artigu ne’e
mate ka la iha ona validade.

Rekursu ikus liu ne’ebé sidadaun Timoroan la’6s Katéliku bele
halo bainhira mekanizmu internal sira la funsiona mak uza
esternal ka mekanizmu Nasoins Unidas nian kona-ba hato’o
keixa hasoru asaun politika, administrativa, judisial no lejizlativa
Estadu nian ne’ebé konsidera la justu no viola direitu umanu.

Tuir informasaun ne’ebé PDHJ fo sai iha 2025, hatudu katak
PDHJ halo ona pedidu fiskalizasaun abstrata ba
konstitusionalidade kona-ba provizaun Artigu 1475 ba iha
Tribunal Rekursu no iha parte Governu, partikularmente
Ministériu Justisa liuhosi audensia ne’ebé JSMP halo ho Ministru
Justisa, informa mds katak Ministériu Justisa prepara hela ezbosu
ba alterasaun ba Lei Kodigu Sivil, inklui prepara ona ezbosu Lei
Rejistu Sivil nian ne’ebé iha relasaun ho asuntu kazamentu nian.

Nune’e, JSMP nia parte apresia esforsu ne’ebé PDHJ ho
Ministériu Justisa halo ne’e no espera katak bele fé solusaun ida
ne’ebé apropriadu no justu ba Timoroan sira ne’ebé la’os
Katoliku. Parlamentu Nasional mos bele tau iha priopriedade ba
diskute no aprova bainhira Governu hatama proposta lei no
alterasaun sira ne’e.

Lei Importante sira ne’ebé Parlamentu

Nasional presiza halo

JSMP iha tinan barak ona mak halo peskiza, analiza legal no
advokasia ba kriasaun lei importante sira ne’ebé bele asegura
realizasaun no efikésia plena ba norma no prinsipiu sira ne’ebé
konsagra iha Konstituisaun.

Alende Lei Kédigu Sivil no Lei kona-ba Indultu no Komutasaun
Pena, lei importante sira seluk ne’ebé Parlamentu Nasional presiza
halo no hadi’a mak hanesan:

1)

2)

3)

4)

5)

6)

7)

Lei Reparasaun no Institutu Memdoria Publika atu bele
asegura realizasaun direitu ba hetan justisa ba vitima sira
violasaun direitu umanu no krime grave iha pasadu.

Lei Orden Advogadu ne’ebé bele asegura direitu no devér ba
ezersisiu advokasia ba advogadu Timoroan no internasional
sira, nune’e, mos bele haforsa no hasa’e efetividade no
kualidade serbisu setér justisa.

Halo alterasaun ba Kodigu Pendl hodi kriminaliza insestu,
partikularmente iha lifia ran reta no kolateral iha grau balun
atu bele proteje vitima sira insestu nian.

Lei Rejistu Sivil atu bele kompleta liutan Kddigu Sivil no
bele kontribui ba solusaun ba problema rekofiesimentu ba
kazamentu iha Kédigu Sivil.

Lei Liberdade Relijioza atu bele regula no grante ho di’ak
ezersisiu ba direitu ba liberdade relijiaun ne’ebé konsagra iha
Konstituisaun.

Halo alterasaun ba Rejimentu Parlamentu Nasiondl atu
bele impoen sansaun konkreta ba membru deputadu ne’ebé la
kumpri nia devér iha provizaun Artigu 10 Rejimentu ne’e,
nune’e, bele asegura efetividade no kualidade serbisu
Parlamentu Nasional nian.

Lei Justisa Juvenil atu regula no kria kondisaun reabilitasaun
apropriadu ba joven sira ne’ebé konflitu ho lei.

Advokasia no Publikasaun

Advokasia nu’udar meiu ida-ne’ebé JSMP uza hodi kontribui
hadi’a no promove sistema no funsionamentu setdr justisa no
lejizlativu.

Atividade ne’e ho objetivu atu influénsia autor prinsipél sira
ne’ebé iha kompeténsia tuir Konstituisaun no lei atu foti
desizaun sira iha sistema politika, lejizlativu no més judisiariu
hodi bele halo mudansa iha sistema no sosiedade.

JSMP nia maneira advokasia mak regularmente halo peskiza no
analiza hodi hato’o paraser ka hanoin, halo audiénsia, partisipa
iha rede direitu umanu no justisa nasional no internasional no
halo publikasaun iha midia-massa no elektronika, réadiu no
televizaun.

Objetivu husi paraser ne’e mak bele fornesse hanoin alternativu
balun ne’ebé bele kontribui ba politiku no o6rgaun ka
instituisaun pabliku sira atu bele foti desizaun sira ne’ebé refleta
interese ema barak nian liuhosi desizaun politika no halo
lezislasaun nian.

Paraser ne’ebé JSMP produs iha periodu 2024 nian hamutuk 4
mak hanesan:

1) JSMP pareser: Orsamentu Jerdl Estadu (OJE) 2024 ba
Setor Justisa.

2) JSMP pareser: Ezbosu Lei kona-ba Krime Sibernétika ka
Cibercrime

3) JSMP parser (dahuluk): PJL NG 3/VI (1%) Kona-ba
Rejime Juridiku ba Ezersisiu Direitu ba Petisaun

4) JSMP pareser (daruak): PJL NG 3/VI (1%) Kona-ba
Rejime Juridiku ba Ezersisiu Direitu ba Petisaun

I" Analiza badak: Debate no Aprovasaun ba Lei Orsamentu
Jeral Estadu 2025 no Kumprimentu ba Rejimentu
Parlamentu ba OJE 2025

Alende produs paraser, JSMP mdés prodius komunikadu
imprensa hosi rezultadu monitorizasaun iha Parlamentu
Nasional ligadu ho asuntu interesante no importante sira ne’ebé
durante ne’e sai fokus advokasia JSMP nian.

Obijetivu prinsipal husi prodis komunikadu imprensa sira ne’e
nu’udar meu advokasia ida atu bele kontribui ba promove
serbisu Parlamentu Nasional nian iha halo lei, fiskalizasaun no
foti desizaun politika.

lha 2024, JSMP konsege produs komunikadu imprensa
hamutuk 90 no entre sira ne’e, iha komunikadu imprensa balun
mak ko’alia kona-ba serbisu Parlamentu Nasional nian hanesan
tuir mai ne’e:

1) JSMP lamenta ho funsionamentu reuniaun plenaria
Parlamentu Nasional no husu ba deputadu sira atu
kumpri Rejimentu Parlamentu nian

2) Setér saude iha pontu kritiku maibé Parlamentu
Nasiondl falla atu estabelese Komisaun Inkéritu
Parlamentar

3) Komisariu Eleitu tenke hatudu ninia independénsia no
imparsialidade durante hala’o knaar tuir lei haruka.

Konkluzaun no Rekomendasaun

Parlamentu Nasional iha termu produtivu iha 2024 menus
kompara ho sesaun lejizlativa sira anterior mezmuke iha lei
importante barak ne’ebé presiza hola no hadi’a, inklui
Konstituisaun rasik ne’ebé tempu ona atu halo revizaun,
deputadu sira la halo.

Deputadu sira sei kontinua tama serbisu la pontual ka la tuir
oras serbisu ne’ebé f6 impaktu ba reuniaun plenéria sira dala
barak mak hahu tarde. Deputadu sira balun kontinua la halo tuir
sira nia devér ne’ebé regula iha Rejimentu Parlamentu hodi la
dignifika Parlamentu no més deputadu sira seluk.

Nune’e, iha relatériu ida ne’e, JSMP konklui ho nia
rekomendasaun sira hanesan tuir mai ne’e:

1) Deputadu sira tenke kumpri sira nia devér sira ne’ebé
regula iha Rejimentu Parlamentu hodi serbisu tuir oras
no hatudu atitude respeitu ba iha Parlamentu no
deputadu sira seluk durante reuniaun plenaria;

2) Parlamentu Nasiondl tenke tau ona iha ajenda diskusaun
kona-ba revizaun ba Konstituisaun hodi atualiza nia
kontetdu no halakon tiha artigu sira ne’ebé mate ona;

3) Parlamentu Nasional presiza tau importansia ba iha kria
Lei Rejistu Sivil no Liberdade Relijioza, inklui halo
alterasaun ba Kaédigu Sivil atu bele proteje no promove
direitu sidadaun sira hotu nian relativamente ba
rekofiesimentu kazamentu;

4) Parlamentu Nasiondl presiza tau iha ajenda ba kriasaun
Lei Reparasaun no Institutu Memoria Publika hodi
asegura direitu vitima sira krime pasadu.

5)

6)

7)

8)

9)

10)

11)

12)

Parlamentu Nasional atu inisia fali Lei Orden Advogadu
hodi regula ezersisiu serbisu advokasia nian no hodi bele
kontribui ba hasa’e kualidade no efetividade serbisu setor
justisa nian.

Parlamentu ka Governu bele inisia alterasaun ba Kaédigu
Penal hodi kriminaliza insestu hodi bele proteje ho di’ak
liutan vitima insestu sira.

Hadi’a lei indultu no komutasaun pena hodi bele asegura
katak lei ne’e la kontrariu ho K-RDTL no mos la viola fali
direitu sira seluk ne’ebé Konstituisaun no lei proteje.

Halo alterasaun ba Rejimentu Parlamentu hodi inklui
sansaun ba deputadu sira ne’ebé gravemente viola sira nia
devér sira ne’ebé regula iha Rejimentu.

Rekomenda ba Governu, liuliu Ministériu Justisa atu bele
aselera prosesu lejizlasaun ba ezbosu lei alterasaun ba
Kaodigu Sivil, ezbosu lei Rejistu Sivil no Liberdade
Relijioza.

Rekomenda atu Governu ka Parlamentu bele inisia fali
Lei kona-ba Justisa Juvenil hodi bele regula no asegura
reabilitasaun ne’ebé apropriadu ba adolesente sira ne’ebé
konflitu ho lei.

Rekomenda ba Estadu Timor-Leste atu presiza tetu ho
di’ak ho Estadu nia kapasidade no rekursu, nune’e mos
interese povu no nasaun nian, molok asina no ratifika
intstrumentu internasional sira.

Parlamentu Nasional atu bele uza moés nia kompetensia ba
halo fiskalizasaun ba aktu lejizlativu sira tuir provizaun
Artigu 98 Konstituisaun kona-ba apresiasaun parlamentar
ba aktu lejizlativu sira atu bele asegura katak aktu
lejizlativu sira ne’e la kria insjusta, diskriminasaun no
violasaun direitu umanu

Rez. Nu. 7/2009 Ratifika Konvensaun Nu. 87 Organizasaun
Internasional Traballu kona-ba Liberdade Sindikatu no
Direitu sira Sindikatu nian

15

Rez. Nu. 8/2009 Ratifika Konvensaun Nu. 98 Organizasaun
Internasiondal Traballu kona-ba aplikasaun prinsipiu direitu
sindikalizasaun no negosiasaun koletiva

16

Rez. Nd. 9/2009 Ratifika Konvensaun 182 Organizasaun
Internasional Traballu kona-ba Bandu Forma Serbisu sira
ne’ebé aat liu ba Labarik sira no Asaun Imediata ba nia
Eliminasaun

17

Rez. Nu. 10/2009 Ratifika Konvensaun Nd. 29 Organizasaun
Internasional Traballu kona-ba Serbisu Forsadu

18

Rez. Nua. 27/2009 Ratifika Protokolu Adisional ba
Konvensaun Nasoins Unidas Kontra Krime Organizasaun
Transnasiondl relativa ba Trafiku Migrante liuhusi Rai, Tasi
no Lalehan/Aeru

19

Rez. Nu. 28/2009 Ratifika Konvensaun Haia 29 Maiu 1993
kona-ba Protesaun ba Labarik sira no Kooperasaun iha
Materia Adosaun Internasional Haia 29 Maiu 1993

Rez. Nu. 5/2015 Ratifika Konstituisaun Organizasaun
Internasiondl Traballu

21

Rez. Nu. 11/2015 Ratifika Konvensaun Nu. 111
Organizasaun Internasional Traballu kona-ba
Diskriminasaun iha materia Empregu no Profisaun

22

Rez. Nu. 12/2015 Ratifika Konvensaun Nu. 100
Organizasaun Internasiondl Traballu kona-ba Remunerasaun
Igual entre Feto no Mane ba Serbisu ne’ebé Valér Hanesan

Rez. 29/2022 Ratifika Konvensaun Internasional kona-ba
Direitu sira Ema ho Defisiénsia nian

24

Rez. 30/2022 Ratifika Protokolu Opsional ba Konvensaun
Internasional kona-ba Direitu sira Ema ho Defisiénsia nian

1 Rez. NU. 3/2003 Ratifika Paktu Internasiondl kona-ba Direitu
Sivil no politika

2 Rez. NU. 8/2003 Ratifika Paktu Internasiondal kona-ba Direitu
Ekonomika, Sosial no Kultural

3 Rez. NU. 9/2003 Ratifika Konvensaun kontra Tortura no pena
seluk ka Tratamentu Kruél, Dezumanu ka Degradante

4 Rez. NU. 10/2003 Ratifika Konvensaun Internasiondl kona-ba
Eliminasaun Forma Deskriminasaun Rasial hothotu

5 Rez. NU. 11/2003 Ratifika Konvensaun kona-ba Eliminasaun
Forma Deskriminasaun hothotu hasoru Feto

6 Rez. NU. 12/2003 Ratifika Protokolu Opsional ba Konvensaun
kona-ba Eliminasaun Forma Deskriminasaun hothotu hasoru
Feto

7 Rez. NU. 13/2003 Ratifika protokolu adisional daruak ba Paktu
Internasional kona-ba Direitu Sivil no Politika ba eliminasaun
pena morte

8 Rez. Nu. 15/2003 Ratifika Protokolu Fakultativu refere ba
Paktu Internasional kona-ba Direitu Sivil no Politika

9 Rez. NU. 16/2003 Ratifika Konvensaun kona-ba Direitu sira
Labarik sira-nian

10 Rez. Nu. 17/2003 Ratifika Protokolu Fakultativu ba
Konvensaun kona-ba Direitu sira Labarik nian relativa ba
Fa’an, Prostituisaun Infantil no Pornografia Infantil

11 Rez. Nu. 18/2003 Ratifika Protokolu Fakultativu ba
Konvensaun kona-ba Direitu sira Labarik nian relativa ba
partisipasaun Labarik sira-nian iha funu

12 Rez. NU. 20/2003 Ratifika Konvensaun 1951 kona-ba Estatutu
Refujiadu sira-nian ho nia respetivu Protokolu 1967

13 Rez. NU. 23/2003 Ratifika Konvensaun Internasiondal kona-ba

Protesaun ba Direitu sira hotu Traballadér Migrante ho sira-
nia familia sira

(26)

(27)













